
 
 

 

 7تر 1 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 ۵۱/۲۰/۳۲۰۲                           زغم بحم ډاکتر
 

 

 

 
 زغم   لیکوال: محب الله

 

 
 

                   د کتاب پېژندنه :
  د کتاب نوم : جنگي سپى
  لیکوال : محب الله زغم

  انځورگر : الحاج عبدالهادى تپاند
  حفیظ الله یاوراوډون : 

جنگي سپى د خپل کور مخې ته ولاړ و. د هغه زنځیر په ونې پورې تړلى و. مخې ته یې په یوه لوى غاب کې یوڅه  
غوښې او هډوکي پراته وو. څنگ ته یې د تالي په تل کې شېدې پاتې وې. یوه کوچنۍ سپۍ تالي ته ورنژدې شوه. خپله  

  لویه خوله خلاصه کړه، تېرې داړې یې ښکاره شوې. هغه وغرېده: څه کوې ؟ژبه یې راایستلې وه. جنگي سپي خپله  
  

 
  

  سپۍ لکۍ و ښوروله او ویې ویل : وږې یمه، شیدو ته مې زړه کېږي.
  جنگي سپي وویل : ځغله ، مفت خوره. خاوند خو مو هسې چا ته شیدې نه ورکوي.

  وړې سپۍ په حیرانۍ وویل : نو څنگه یې ورکوي؟
ي خپله پلنه غاړه هسکه کړه او په ډډ غږ یې وویل : زه خویې همداسې گټم ، همداسې یې څټم. ها بله ورځ  جنگي سپ

مې په جنگ کې ورته بلا ډېرې پیسې وگټلې. ته خو یې هسې د خپلې لور د سات تیرۍ لپاره راوستې یې که نه ته خو  
  هېڅ په درد نه لگېږې.

  ې ورنکړې.شید  سپۍ ورته زارۍ وکړې خو هغه ورته
یوه ورځ سهار د هغوى څښتن دجنگي سپي زنځیر خلاص کړ او سراچې موټر ته یې پورته کړ. هغه په موسکا سپۍ 

  ته وویل: دا دى ما بیا جنگ ته بیایي ، زه به بیا ورته پیسې وگټم. تا غوندې مفت خوره خو نه یم.
کاشکې زه هم غټه واى او په جنگ کې مې پیسې  سپۍ د شیدو تالي ته وکتل او په زړه کې یې وویل چې            
  گټلاى.

 
غرمې مهال موټر انگړ ته راننوت. سپى یې راکښته کړ. د هغه ورمېږ په وینو سور و. سر یې ټیټ نیولى و. لنډه لکۍ 

  یې ځړېدلې وه. سترگې یې سرې او تنگې وې. ژبه یې راوتلې وه او ژر ژر یې سا کښله.
وتاړه. خاوند یې کوټې ته لاړ. د واسلینو ډبلى یې راوړ. د سپي د غاړې ټپونه یې پرېمینځل او  هغه یې په ونې پورې  

   بیا یې په واسلینو غوړ کړل.
  

 
وروسته سپي هڅه وکړه چې خپل ټپونه وڅټي ځکه چې د هغه په ناړو کې داسې مواد شته چې زخم رغوي او درد یې  

   و ته نه رسېدله. ډنگره سپۍ لرې ولاړه وه او ورته کتل یې.کراروي. خو چې هر څه یې کول ژبه یې ټپون
  د وړې سپۍ زړه پرې وسو. ورنژدې شوه. په وېرېدلي غږ یې وویل : زه یې درته وڅټم؟

  سپى چې له درده تاوېده راتاوېده کېناست او ویې ویل: ډېر خوږېږي. 
   سپۍ د هغه ټپونه تر هغې وڅټل چې سپى وېده شو.

مازدیگر چې هغه راویښ شو مخې ته یې د شیدو ډک تالى ایښى و. ژبه یې په شیدو کې ډوبه کړه خو بېرته یې سر 

  راشه شیدې وڅښه.  پورته کړ. سپۍ ته یې ورنارې کړې:
  سپۍ وویل : نه ، دا خو ستا برخه ده. تا به پیسې گټلې وي.
ستا ملگرتیا مې وگټله. نور به زه او ته دواړه په یوه کاسه  سپي وویل : ما جنگ بایلود. نن مې پیسې نه دي گټلې. خو

  کې ډوډۍ خورو.
 څو شېبې وروسته دوې ژبې د شیدو په تالي کې غوټه وې، یوه د سپي او بله د سپۍ. 

له   بېرته په خپله لاره درومي. زلمى  کوترى د انگړ په چمن کې دې خوا ها خوا گرځي. هغه هر شى بویوي خو 
  زرغونې سره په چمن کې لوبه کوي.

  کوتري ته د زلمي پام کیږي. زرغونې ته وایي: وگوره کوترى څه کوي.
  زرغونه وایي : اوهو، هغه کوم شى لټوي. زه به خپله نانځکه ورته ورکړم.

  کوترى پر نانځکې خپله پوزه موښي. بیا یې په خپل کوچني لاس باندې اړوي.

  نانځکه نه غواړې. خپل مخ اړوي او ها خوا ته ځي.لکه چې هغه 

   زلمى وایي: زه پوهېږم چې کوترى څه شى لټوي.
   هغه خپل موټرگى د کوتري مخې ته ږدي. 

  کرار راځي، موټر بویوي خو بېرته بلې خوا ته ځي. هغه لالهانده دې خوا ها خوا گرځي.  کوترى کرار
  

 
  

  رى څه شى غواړي.ها خواته د دوى مور چرگوړو ته نیني اچوي.زرغونه او زلمى حیران دي چې کوت
  زلمى په منډه کور ته ځي.

  زرغونه لا حیرانه کیږي. په زوره وایي: زلمیه ! چېرته ځې؟         
  زلمى وایي: بېرته راځم.          

  زلمى بېرته راځي. په لاس کې یې یوه ټوټه ډوډۍ ده.
  نیسي. کوترى ډوډۍ په خوله کې اخلي او په دواړو لاسو باندې یې ټینگه نیسي.هغه ډوډۍ کوتري ته 

  

 
زلمى او زرغونه کوتري ته په مینه گوري. کوترى ژر ژرخپله ډوډۍ خلاصوي. بیا په خپل لاس باندې د زلمي پښه  

  ټپوي او ورته لکۍ ښوروي. زلمى پوهیږي چې کوترى مننه کوي.

